
 

 

ᓴᖅᑭᑕᒃᓴᓕᐊᕆᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᔾᔪᐊᑦ ᑲᑎᒪᔨᖏᓐᓄᑦ 

ᐅᖁᓄᖓ 

ᑐᓴᐅᒪᔾᔪᑎᔅᓴᑦ :        ᐃᓱᒪᓕᐅᕈᑏᑦ:  X  

ᐱᔾᔪᑎᒋᓪᓗᒍ: ᑐᔅᓯᕋᐅᒻᒥᑦ ᐱᔪᓐᓇᐅᑎᖃᖅᑎᑕᐅᔪᒪᓂᑦᑎᓐᓄᑦ ᑭᙳᓪᓕᖅᐹᖅ ᐅᓂᒃᑳᓕᐊ 

ᐅᑎᖅᑎᔅᓯᓇᓱᖕᓂᕐᒥᑦ ᑲᓄᐃᓘᒍᒪᓂᑦᑎᓐᓂᓪᓗ ᖃᑯᖅᑐᐃᑦ ᑐᑦᑐᐃᑦ ᐱᔾᔪᑎᒋᓪᓗᒋᑦ (Rangifer taradus 

pearyi) ᑲᓇᑕᐅᑉ ᑐᖔᓂ ᓂᕐᔪᑏᑦ ᐅᓗᕆᐊᖕᓇᖅᑑᒦᑦᑐᑦ ᐱᖁᔭᖓᓐᓂᑦ   

  

 

 

 

 

 

 

ᐱᓕᕆᐊᖑᓯᒪᔪᓄᑦ ᑐᓴᐅᒪᔾᔪᑎᔅᓴᑦ: 

- ᓄᓇᒥᐅᑉ ᐊᕙᑖᓂ ᖃᑯᖅᑐᐃᑦ ᑐᑦᑐᐃᑦ ᓂᕐᔪᑏᑦ ᓄᓇᓂᑦ ᒪᕐᕈᐃᓕᖓᔪᓂᑦ ᐃᓂᒋᔭᖃᓲᑦ: ᓄᓇᕗᒻᒥᑦ 

ᓄᓇᑦᓯᐊᒻᒥᓗ.  ᓄᓇᕗᒻᒥ, ᖃᑯᖅᑐᐃᑦ ᑐᑦᑐᐃᑦ ᑐᑦᑐᓯᐅᖅᑕᐅᕙᑦᑐᑦ ᕿᑎᖕᒥᐅᓂᑦ ᐊᒻᒪᓗ ᕿᑭᖅᑖᓘᑉ 

ᓄᓈᓂ. 
 

- ᖃᑯᖅᑐᑦ ᑐᑦᑐᑦ ᐅᓪᓗᒥ ᓇᓗᓇᐃᖅᑕᐅᓯᒪᔪᑦ ᐅᓗᕆᐊᓐᓇᖅᑐᒦᒋᐊᖓ 2011ᒥᑦ ᐃᓕᓴᕆᔭᐅᓪᓗᓂ 

ᒑᕙᒪᑐᖃᒃᑯᓐᓂ ᐆᒪᔪᐃᑦ ᐅᓗᕆᐊᓐᓇᖅᑐᒦᑦᑐᑦ ᐱᖁᔭᖏᓐᓄᑦ.  2015ᖑᑎᓪᓗᒍ ᓱᓕ, 

ᖃᐅᔨᓴᖅᑕᐅᒃᑲᓐᓂᓚᐅᖅᓯᒪᖕᒪᑦ ᑲᑎᒪᔨᕋᓛᓄᑦ ᖃᓄᐃᓕᖓᓕᕐᓂᖏᓐᓂᑦ ᐅᓗᕆᐊᕐᓇᕐᓂᖏᑦ ᑲᓇᑕᒥ 

(COSEWIC) ᓱᓕ ᐅᓗᕆᐊᓇᖅᑐᒦᒻᒪᖔᑕ.  ᓄᓇᕘᒥ ᐅᒪᔪᓕᕆᔨᔾᔪᐊᑦ ᑲᑎᒪᔨᖏᑦ ᑲᔪᓯᑎᔅᓯᓪᓗᑎᑦ 

ᓇᓗᓇᐃᖅᑕᐅᓯᒪᖁᓪᓗᒋᑦ ᖃᑯᖅᑐᐃᑦ ᑐᑦᑐᖏᑦ ᐅᓗᕆᐊᓐᓇᖅᑐᒦᑦᑐᑦ ᓱᓕ  ᒐᕙᒪᑐᖃᒃᑯᑦ ᐆᒪᔪᐃᑦ 

ᐅᓗᕆᐊᓐᓇᖅᑐᒦᓐᓂᖏᓐᓂᑦ ᐱᖁᔭᖏᑦ ᒪᓕᓪᓗᖏᑦ (SARA) 2018ᖑᑎᓪᓗᒍ) 

 

- ᑕᐃᒪᐃᖕᒪᓐ ᒪᓕᒋᐊᖃᖅᑕᑎᓐᓂᑦ ᐆᒪᔪᐃᑦ ᐅᓗᕆᐊᓐᓇᖅᑐᒦᓐᓂᖏᓐᓂᑦ ᐱᖁᔭᖏᑦ (SARA) ᑕᑯᓪᓗᒋᑦ 

ᓇᓗᓇᐃᖅᑕᐅᓯᒪᓂᖓ ᐅᓗᕆᐊᓐᓇᖅᑐᒦᑦᑐᑦ ᐅᕝᕙᓘᓐᓃᑦ ᓄᖑᔭᑦᑐᑦ, ᐊᒻᒪᓗ 

ᐃᓱᒪᖃᒋᐊᖃᒃᑲᓐᓂᒋᐊᖃᕐᓂᑎᓐᓂᑦ ᑲᑐᔾᔨᖃᑎᒌᑦᑐᓂᑦ ᐊᑐᓕᖅᑎᓯᓯᒪᖏᓂᑦ ᒪᓕᒐᓕᐊᖑᓯᒪᓪᓗᑎᑦ 

ᐃᓄᕕᐊᓗᐃᑦ ᐊᖏᖃᑎᒌᕈᑎᖏᓐᓂᑦ ᓄᓇᕗᒻᒥᑦ ᐊᖏᖃᑎᒌᕈᑕᐅᓯᒪᔪᓪᓗ, ᐅᑎᖅᑎᔅᓯᓇᓱᖕᓂᐅᔪᖅ 

ᐃᓘᓐᓇᐃᓂᑦ ᓴᖅᑭᖅᑎᑕᐅᓪᓗᓂ ᐱᓕᕆᖃᑎᒌᓐᓂᖏᓐᓂᑦ ᐃᓚᒋᔭᐅᔪᓕᒫᖅ ᐊᑦᑐᖅᑕᐅᓯᒪᓂᖏᓐᓄᑦ 

ᐱᓕᕆᔨᖏᑦ ᑲᔪᓯᔪᓐᓇᓚᐅᖅᑐᑦ.   

ᑲᑎᒪᒍᑕᐅᓯᒪᔪ: 

- ᑕᐃᓐᓇ ᐱᒋᐊᖅᑎᑕᐅᓯᒪᔪᖅ ᐅᑎᖅᑎᔅᓯᓇᓱᖕᓂᐅᔪᒥ ᖃᓄᐃᓘᒍᒪᓂᕗᑦ ᐱᒋᐊᙵᕈᑖᓂ 2011ᒥ, ᐊᒻᒪᓗ 

ᐃᓚᒋᔭᐅᓯᒪᔪᑦ: ᐅᒪᔪᓐᓂᐊᑎᒃᑯᑦ (HTOs) ᓄᓇᕗᒻᒥ ᓄᓇᑦᓯᐊᒻᒥᓗ, ᑐᑭᓯᐅᒪᓂᖅᐹᖑᒻᒪᑕ 

ᖃᐅᔨᒪᓂᖅᐹᖑᓪᓗᑎᓪᓗ ᓄᓇᓕᖕᒥᐅᑦ (ᐃᖕᓇᐃᑦ, ᐊᓯᕙᖅᑏᓪᓗ), ᐅᒪᔪᓐᓂᐊᓂᕐᒧᑦ ᑲᑎᒪᔨᒐᓚᐃᓪᓗ (ᓄᓇᕘᒥ 

ᐅᒪᔪᓕᕆᔨᔾᔪᐊᑦ ᑲᑎᒪᔨᖏᑦ, ᕿᑎᖕᒥᐅᑦ ᐅᒪᔪᓕᕆᔨᔾᔪᐊᒃᑯᖏᓪᓗᑦ, ᕿᑭᖅᑖᓗᖕᒥᑦ, ᓄᓇᑦᓯᐊᒥᑦ ᐊᒻᒪᑦᑕᐅ 

ᐃᓄᕕᐊᓗᐃᑦ ᐅᒪᔪᓕᕆᔨᖏᑕ ᑲᑎᒪᔨᖏᑦ), ᓄᓇᕗᑦ ᑐᙵᕕᒃᑯᑦ, ᒐᕙᒪᖓᑦ ᓄᓇᑦᓯᐊᑦ, ᓄᓇᕘᓪᓗ ᐊᒻᒪᓗ 

ᒥᙳᐃᓯᕐᕕᓕᕆᔨᒃᑯᑦ ᑲᓇᑕᒥ. 

 

- ᑲᑎᑦᑐᒋᑦ, ᑖᒃᑯᐊ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᓐᓂᐊᖅᑎᒃᑯᑦ ᐊᓯᔾᔨᐸᓪᓕᐊᓂᖓᓂᓗ ᑲᓇᑕᒥ  ᐊᒥᓱᓂᑦ 

ᐃᓄᖕᓂᑦ ᑲᑎᖃᑎᖃᖅᓯᒪᓕᖅᑐᑦ 50 ᐅᖓᑖᓄᑦ ᑲᑎᒪᖃᑎᖃᖃᑕᖅᓱᑎᑦ ᐊᒻᒪᓗ ᐅᖄᓚᐅᒃᑯᑦ 

ᐃᓚᒋᔭᐅᔪᓂᑦ ᐱᒋᐊᖅᑐᑎᑦ 2011ᒥᑦ 2020ᒧᑦ ᐊᑯᓐᓂᖏᓐᓂᑦ ᑲᑎᒪᖃᑎᖃᓚᐅᖅᑐᑦ.  

 

- ᑕᐃᑲᙵᓂ 2011ᖑᑎᓪᓗᒍ, ᐃᓚᒋᔭᐅᔪᑦ ᑲᑎᒪᒍᑎᖃᖃᖅᑕᒃᓯᒪᖕᒪᑕ ᐅᖄᓚᐅᒃᑯᑦ ᐊᒻᒪᓗ ᑲᑎᖃᑎᖃᖅᓱᑎᑦ 

ᑲᑎᒪᑎᔅᓯᓪᓗᑎᑦ ᐱᔪᓐᓇᕐᓂᓕᒫᖏᓐᓂᑦ (ᐅᐃᒍᖓ ᐊᑕᐅᓯᕐᒥᑦ ᓈᓴᐅᑎᓕ): 

 

 ᓇᓗᓇᐃᖅᓯᓂᖅ ᐊᒻᒪᓗ ᑐᓴᐅᒪᑎᔅᓯᓂᖅ ᐃᓘᓐᓇᐃᓂ ᐃᓚᒋᔭᐅᔪᓂᑦ, ᐊᒻᒪᓗ ᐸᖕᓇᓯᓂᖅ 

ᐱᕙᓪᓕᐊᑎᑦᑎᓂᐅᔪᒥᑦ ᐅᑎᖅᑎᔅᓯᓇᓱᐊᕐᓂᕐᒥᑦ (ᑲᑎᒪᒍᑕᐅᖃᑦᑕᓚᐅᖅᑎᓐᓇᒍ ᓱᓕ); 

 ᑲᑎᖅᓱᐃᓗᑕ ᐃᓘᓐᓇᖏᓐᓂᑦ ᑐᑭᓯᐅᒪᔭᑦᑎᓐᓂ, ᓇᓗᓇᐃᔭᐃᓗᑕ ᐃᓚᑯᖅᑕᖃᖏᒃᑲᓗᐊᕐᒪᖔᑦ 

ᖃᐅᔨᓴᖅᓯᒪᔭᑦᑎᓐᓂᑦ, ᐊᒻᒪᓗ ᐱᒋᐊᖅᑎᑦᓯᓗᑕ ᑎᑎᖅᓯᒪᔪᓂᑦ ᖃᓄᐃᓕᖓᒍᒪᓂᐊᕐᓂᑦᑎᓐᓂᑦ 

ᒪᓕᒐᔅᓴᒥ ᐅᑎᖅᑎᔅᓯᓇᓱᖕᓂᕐᒧ ᖃᓄᐃᓕᖓᒍᒪᓂᕗᑦ ᐱᓪᓗᒍ.  ᐃᓘᓐᓇᑎᑦ ᐊᑦᑐᖅᑕᐅᓯᒪᔪᑦ 

ᐱᓕᕆᖃᑎᒋᓪᓗᒋᑦ ᑕᒪᖕᒥᑦ ᖃᓪᓗᓈᑦ ᐱᐅᓯᐊᑕ ᖃᐅᔨᓴᕈᓯᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᑦᑐᒋᑦ ᐊᑐᖅᑕᐅᓚᐅᖅᑐᑦ ᐅᕙᓂ ᑐᓴᐅᒪᔭᐅᖁᔭᑦᑕ ᐃᓚᖓᓐᓂᑦ ᐅᑎᖅᑎᔅᓯᓇᓱ˙ᖕᓂᖅ 

ᖃᓄᐃᓘᖑᒪᓂᑎᓐᓂᓪᓗ ᑎᑎᕋᖅᑕᑦᑎᓐᓂᑦ ᑕᕝᕙᓂ; 

 

 ᑎᑎᕋᓪᓗᒍ ᖃᓄᐃᓘᒍᒪᓂᕆᔭᑦᑎᓐᓂᑦ ᐅᑎᖅᑎᔅᓯᓇᓱᖕᓂᐅᔪᒥᑦ; 

 

 ᓄᓇᓕᖕᒥᐅᑦ ᐃᓚᒋᔭᐅᓗᑎᑦ ᐱᓕᕆᖃᑎᒌᓐᓂᒃᑯᑦ ᐃᑲᔪᖅᓱᐃᖁᓪᓗᒋᓪᓗ ᑕᒪᒃᑯᐊ 

ᐊᐅᓚᖅᑎᑕᐅᓚᐅᖏᑎᓪᓗᒍ ᖃᐅᔨᓴᖅᑎᐅᔪᓄᑦ ᐊᕕᑦᑐᖅᓯᒪᔪᓂᑦ ᑕᑯᔭᐅᖁᓪᓗᒍ. 

 

- ᓇᐃᓈᕐᓗᒍ ᐱᓇᓱᐊᓐᓂᕆᓚᐅᖅᑕᕗᑦ ᖃᓄᐃᓕᖓᓚᐅᕐᓂᖓ ᐃᓚᓕᐅᑎᓯᒪᔪᖅ ᑕᕝᕗᖓ ᐅᐃᒍᓕ ᓈᓴᐅᑎᓕ 1 

ᐊᒻᒪᓗ 2ᒥᑦ ᓯᕗᓪᓕᒦᖔᖅᑐᒥᑦ.  ᑕᐃᓐᓇᓗ ᐊᐃᑉᐹ ᐅᐃᒍᓕ ᓈᓴᐅᑎᓕᖕᒥᑦ ᒪᕐᕉᒃ ᐃᓗᓕᓕᒃ ᑕᑯᑎᔅᓯᓂᕐᒥᑦ 

ᑐᑭᓯᐅᒪᑎᔅᓯᔾᔪᑎ, ᓇᐃᓈᖅᓯᒪᔪᑦ ᑲᑎᒪᒍᑎᒥᓃᑦ ᐊᒻᒪᓗ ᐊᖅᑭᒋᐊᖅᑕᐅᓯᒪᔪᑦ ᐅᓂᒃᑲᓕᐊᒥ ᐃᓚᖓᓐᓂᑦ 

ᐅᑎᖅᑎᔅᓯᓇᓱᖕᓂᐅᔪᒥᑦ 2011ᒥᑦ 2020ᒧᑦ ᐱᓪᓗᒍ. 

 

- ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᖃᖅᑳᖅᑐᑦ ᐱᖅᑯᓯᑐᖓᖏᓐᓂᑦ ᐊᒻᒪᓗ ᖃᐅᔨᒪᔭᑐᖃᐃᑦ ᑲᑎᖅᓱᖅᑕᐅᓯᒪᖕᒪᑕ 

ᑲᑎᒪᑎᔅᓯᓂᒃᑯᑦ ᑐᓴᖅᑕᐅᔪᑦ ᐱᒋᐊᖅᑐᑎᑦ 2011ᒥᑦ (ᐅᐃᒍᓕ ᓈᓴᐅᑎᓕᖕᒥ ᐊᑕᐅᓯᕐᒥ).  ᐃᓚᓯᓪᓗᑕ 

ᐱᓕᕆᒋᐅᔅᓴᓂᕐᒧᑦ ᐱᒋᐊᖅᑕᐅᓪᓗᓂ 2013ᖑᑎᓪᓗᒍ ᑲᑎᖅᓱᐃᒍᓐᓇᖁᓪᓗᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᐊᒻᒪᓗ ᐃᓄᐃᑦ ᖃᐅᔨᓴᕐᕕᖓᑦ ᖃᓄᐃᓕᖓᒋᐊᖃᕐᓂᑎᓐᓂᑦ ᐅᓗᕆᐊᓐᓇᖅᑐᒦᑦᑐᑦ ᐱᓪᓗᒋᑦ, ᐃᓂᒋᔭᖏᑦ 

ᐱᓪᓗᒋᑦ ᐊᒻᒪᓗ ᖃᑯᖅᑐᐃᑦ ᑐᑦᑐᐃᑦ ᐆᒪᓂᖏᑦ, ᐅᓄᖕᓂᖏᑦ ᐊᒻᒪᓗ ᓂᖅᑭᒃᓴᓴᐅᔪᑦ.  ᐆᒪᔪᓐᓂᐊᖅᑎᒃᑯᑦ 



 

 

ᐊᒻᒪᓗ ᓄᓇᓕᖕᓂᑦ ᖃᐅᔨᒪᔨᖕᒪᕇᑦ (ᐃᖕᓇᐃᑦ, ᐊᓯᕙᖅᑏᓪᓗ) ᐅᐸᑉᐸᓚᐅᖕᒪᑕ ᑕᒪᒃᑯᓐᓇᙵᑦ 

ᐱᔭᖕᓂᖅᑑᑕᐅᔪᓂᑦ ᑲᑎᒪᒍᑎᖃᖅᑎᓪᓗᑕ.  ᑕᐃᒃᑯᐊ ᐱᒋᐊᖅᑎᔅᓯᒍᑎᒋᓯᒪᔭᕗᑦ ᐅᑎᖅᑎᔅᓯᓇᓱᐊᕐᓂᖕᒥᑦ 

ᑐᓴᐅᒪᔭᑦᑎᓐᓃᖔᕐᒪᑕ ᐅᖃᐅᓯᖏᓐᓂᑦ ᓄᓇᓕᖕᒥᐅᑦ ᑲᑎᒪᖃᑎᒋᖃᑦᑕᖅᓱᒋᑦ ᐳᓚᕋᑦᑐᑕ ᐊᒻᒪᓗ ᐅᖄᓚᐅᒃᑯᑦ 

2011 ᐊᒻᒪᓗ 2020 ᐊᑯᓐᓂᖏᓐᓂᑦ. 

 

- ᑕᐃᓐᓇ ᐅᑎᖅᑎᔅᓯᓇᓱᖕᓂᐅᔪ ᖃᓄᐃᓘᒍᒪᓂᒋᔭᕗᓪᓗ ᓇᓗᓇᐃᖅᓯᓯᒪᓕᖕᒪᑦ ᐅᑎᖅᑎᔅᓯᒍᓐᓇᕐᓂᕐᒥᑦ ᐊᒻᒪᓗ 

ᐱᒋᐊᖅᑎᑕᐅᔭᕆᐊᖃᓕᖅᑐᑦ ᑐᑦᑐᐃᑦ ᓄᖑᖁᓇᒋᑦ ᑕᐃᒫᓪᓗ ᑭᖑᑉᐱᐊᓕᖅᐸᓪᓕᐊᖁᓪᓗᒍ ᐅᓗᕆᐊᓇᕐᓂᖓ 

ᐅᕝᕙᓘᓐᓃᑦ ᓄᖑᑉᐸᓪᓕᐊᓂᖏᑦ ᓄᖅᑲᖅᑎᑕᐅᓗᑎᑦ ᓂᕐᔪᑏᑦ.  ᐱᓇᓱᐊᕐᓂᕗᑦ, ᐅᑎᖅᑎᔅᓯᓇᓱᐊᖅᑎᑦ 

ᐱᒋᐊᖅᑎᓪᓗᒍ ᐊᒻᒪᓗ ᑕᐃᒃᑯᐊ ᐅᓄᖕᓂᖏᑦ ᐊᒻᒪᓗ ᓂᕿᒃᓴᓯᐊᒃᓴᑦ ᖃᓄᐃᓕᖓᒍᓐᓇᕐᓂᖏᑦ 

ᐊᑐᖅᑕᐅᖁᔭᐅᔪᑦ ᐆᒪᔪᓐᓂᐊᖅᑎᒃᑯᓐᓂᑦ ᓄᓇᓕᖕᓂᓪᓗ.  ᑕᐃᓐᓇᓗ ᖃᓄᖅᑑᒍᑎ ᐅᑎᖅᑎᔅᓯᓇᓱᖕᓂᖅ 

ᐅᓂᒃᑳᓕᐊᖅ ᓇᐃᓈᖅᓯᒪᔪᖅ ᑕᑯᔭᔅᓴ ᐅᐃᒍᓕ ᓈᓴᐅᑎᓕ ᐱᖓᓱᑦ. 

 

- ᓯᕗᓪᓕᖅ ᑕᐃᓐᓇ ᑕᑯᔭᔅᓴᐅᓯᒪᔪᖅ, ᐅᓗᕆᐊᓐᓇᓪᓚᕆᓐᓂᖓᓂᑦ ᓇᓗᓇᐃᖅᑕᐅᓯᒪᓕᖅᑐᖅ ᑕᒪᖕᒥ ᓄᓇᒥ 

ᐊᒻᒪᓗ ᓯᑯᒥ.  ᑕᐃᑲᓂ ᑕᒪᐃᖕᓂ ᖃᐅᔨᓴᖅᑕᐅᓯᒪᔪᓂᑦ 2016ᖑᑎᓪᓗᒍ ᐊᒻᒪᓗ 2017ᒥᑦ, ᐃᓚᖏᑦ ᐃᓚᒋᔭᐅᔪᑦ 

ᐅᖃᓚᐅᕐᒪᑕ ᓱᓕ ᖃᐅᔨᓵᖑᒃᑲᓐᓂᕆᐊᖃᕐᓂᖓᓂᑦ ᑕᒪᓐᓇ ᓄᓇᒦᑦᑐᑦ ᐱᓪᓗᒋᑦ ᐅᑎᖅᑎᔅᓯᓇᓱᖕᓂᒥᓪᓗ.  

ᑐᓴᓚᐅᖅᑐᒋᑦ ᐃᓱᒫᓘᑕᐅᔪᑦ ᐳᓚᕋᑦᑐᑕ ᓯᕗᓪᓕᕐᒥᑦ ᐊᐃᑉᐹᓂᓗ ᖃᓄᖅᑑᒐᓱᑦᑐᑕ ᐅᑎᖅᑎᔅᓯᓇᓱᖕᓂᖕᒧᑦ 

ᖃᐅᔨᓴᓕᖅᑎᓪᓗᑕ, ᓄᓇᒥᐅᑦ ᐱᓪᓗᒋᑦ ᐃᓚᔭᐅᓚᐅᖅᓯᒪᖕᒪᑦ ᐸᖕᓇᒍᑎᑦᑕ ᐃᓚᖏᓐᓄᑦ 

ᖃᐅᔨᓴᖅᑕᐅᖁᔭᐅᓗᓂ, ᑕᐃᒫᓪᓗ ᑐᑭᓯᓚᐅᖅᐳᒍᑦ ᖃᐅᔨᒪᓂᕆᔭᕗᑦ ᐃᓚᑰᒋᐊᖏᓐᓂᑦ. 

 

- ᐃᓘᓐᓇᑎᑦ ᐃᓚᒋᔭᐅᔪᑦ ᐃᑲᔪᖅᓱᐃᓚᐅᖅᐳᑦ ᑕᒪᓐᓇ ᓇᓗᓇᐃᖅᑕᐅᖁᓪᓗᓂᐅᒃ ᓯᑯᒥ ᐃᑳᕐᓂᖅ 

ᐅᓗᕆᐊᓇᖕᓂᖃᕆᐊᖓ. 

 

- ᒪᓕᓪᓗᒍ ᑕᐃᓐᓇ ᐱᖓᔪᐊᑦ ᖃᐅᔨᓴᖅᑕᐅᒍᑎ (2019ᒥᑦ) ᓇᓗᓇᐃᖅᑕᐅᓯᒪᓕᖅᑎᓪᓗᒋᑦ 

ᐅᓗᕆᐊᓐᓇᖅᑐᒦᑦᑐᑦ ᓂᕐᔪᑏᑦ, ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᓐᓂᐊᖅᑎᒃᑯᑦ ᐊᓯᔾᔨᐸᓪᓕᐊᓂᖓᓂᓗ ᑲᓇᑕᒥ 

ᐅᖃᖃᑎᖃᖅᑐᑎᑦ ᐆᒪᔪᓐᓂᐊᖅᑎᓕᒫᓂᑦ ᖃᑯᖅᑐᐃᑦ ᑐᒃᑐᐃᑦ ᐱᓪᓗᒋᑦ ᐊᒻᒪᓗ ᖃᓄᐃᓘᒍᒪᓂᑦᑕ ᒥᔅᓵᓄᑦ.  

ᐆᒪᔪᓐᓂᐊᑎᒃᑯᑦ ᐊᐅᔪᐃᑦᑐᕐᒥ, ᖃᐅᓱᐃᑦᑐᖅ, ᑰᕌᕈᒃ, ᑕᓗᕐᔪᐊᖅ, ᐅᖅᓱᖅᑑᖅ, ᐊᒻᒪᓗ ᐃᖃᓗᒃᑑᑦᑎᐊᖅ 

ᖃᑎᖃᑕᐅᓚᐅᕐᒪᑕ ᐳᓚᕋᖅᑐᑕ ᔭᓐᓄᐊᕆ ᐊᒻᒪᓗ ᕕᕝᕗᐊᕆ ᐊᑯᓐᓂᖏᓐᓂᑦ 2020ᐅᑎᓪᓗᒍ, ᓱᓕᒃᑲᓐᓂ 

ᕿᑎᖕᒥᐅᑦ ᐆᒪᔪᓕᕆᔨᔾᔪᐊᑦ ᑲᑎᒪᔨᖏᑦ ᐊᒻᒪᓗ ᕿᑭᖅᑖᓗᖕᒥᑦ ᐆᒪᔪᓕᕆᔨᒃᑯᑦ ᖃᑎᒪᔨᖏᑦ.  ᑕᐃᓐᓇ 

ᐆᒪᔪᓕᕆᓂᕐᒥᑦ ᖃᐅᔨᒪᔪᖕᒪᕆᒃ ᑳᓄ ᒫᓗᕆ ᓄᓇᕗᒻᒥ ᒐᕙᒪᒃᑯᓐᓃᖔᖅᑐᖅ, ᐊᒻᒪᓗ ᖃᐅᔨᓴᖅᑎ ᓯᐅᕈᓪ ᔮᓐᓴᓐ 

ᐃᑲᖔᖅᑐᓂ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᓐᓂᐊᖅᑎᒃᑯᑦ ᐊᓯᔾᔨᐸᓪᓕᐊᓂᖓᓂᓗ ᑲᓇᑕᒥ ᖃᐅᔨᓴᖅᑎᒻᒪᕇᑦ 

ᐊᒻᒪᓗ ᖃᕆᓴᐅᔭᓕᕆᒐᓚᖕᓂᓘᓐᓃᑦ ᑲᒪᔨᐅᔪᑦ ᐃᓚᒋᔭᐅᓚᐅᕐᒪᑕ ᑲᑎᒪᑎᔅᓯᑎᓪᓗᑕ. 

 

- ᐃᓘᓐᓇᑎᑦ ᖁᓖᑦ ᐆᒪᔪᓐᓂᐊᖅᑎᒃᑯᑦ ᐃᑲᔪᖅᓱᐃᓪᓗᑎᑦ ᓇᓗᓇᐃᖅᓯᓂᕐᒥᑦ ᓯᑯ ᐃᑳᒋᐊᖓ 

ᐅᓗᕆᐊᓐᓇᖅᑐᒦᑎᒃᓯᓂᖓᓂᑦ.  ᖃᐅᔨᒪᔭᐅᒻᒪᑦ ᐊᑦᑕᓇᖅᑐᑦ ᓯᑯ ᐊᐅᓚᔾᔭᕈᓂ ᓯᓚ ᒪᓕᓪᓗᒍ 

ᐊᑦᑕᓇᖃᓂᖃᓲᖑᒻᒪᑦ, ᑕᐃᒪᐃᖕᒪᑦ ᑕᐃᒃᑯᐊ ᐃᑳᕐᕖᑦ ᓯᑯᓯᒪᔪᑦ ᓯᑯᐃᔭᖅᑕᐅᖃᑦᑕᒍᓐᓇᑐᐃᓐᓇᒋᐊᖃᕐᒪᑕ 

ᑕᒪᖕᓇ ᓂᕐᔪᑎ ᖁᐊᖅᓵᓐᓇᖅᑐᒦᓐᓂᐊᕈᓂ.  ᑕᐃᒫᓪᓗ ᓯᑯ ᐊᑐᒐᔅᓴᐅᓗᓂ ᖃᑯᖅᑐᐃᑦ ᑐᒃᑐᐃᑦ 

ᒪᓕᑐᐃᓐᓇᕐᓗᒋᑦ.  ᑕᒪᒃᑯᐊ ᖃᓄᐃᓕᖓᒐᔭᕐᒪᖔᑕ ᓯᑯ ᐱᔾᔪᑎᒋᓪᓗᒍ ᖃᖓᓗ ᐊᑐᒐᔅᓴᐅᒐᔭᕐᓂᖓ ᓂᕐᔪᑎᓄᑦ 

ᓇᓗᓇᐃᔭᐃᔭᖅᑕᐅᓯᒪᑦᓯᐊᒐᔭᖅᑐᖅ ᐊᖏᖃᑎᒌᕈᑎᒥᑦ ᑕᐃᒃᑯᐊ ᐃᓚᒋᔭᐅᔪᓕᒫᑦ ᖃᓄᖅᑑᖃᑎᒋᓚᐅᕐᓗᒋᑦ, 

ᐃᓚᒋᔭᐅᖃᓯᐅᑎᓗᑎᑦ ᖃᐅᔨᒪᔨᒻᒪᕇᑦ, ᐅᒪᔪᓐᓂᐊᑎᒃᑯᓪᓗ ᕿᑭᖅᑖᓗᖕᒥ, ᕿᑎᖕᒥᐅᓂᓪᓗ. 

 



 

 

- ᐃᓘᓐᓇᑎᑦ ᖁᓕᐅᓪᓗᑎᑦ ᐆᒪᔪᓐᓂᐊᖅᑎᒃᑯᑦ ᕿᑭᖅᑖᓗᖕᒥᑦ ᐊᒻᒪᓗ ᕿᑎᖕᒥᐅᓂᑦ ᐃᑲᔪᖅᓱᐃᔪᑦ 

ᓇᓗᓇᐃᖅᓯᓯᒪᓕᕐᓂᑎᓐᓂᑦ ᐃᓕᓴᕆᓯᒪᓕᖅᑕᑦᑕ ᐃᓚᖓᓐᓂᑦ ᓄᓇᒧᑦ ᐅᓗᕆᐊᖕᓇᖕᓃᑦ ᐱᓪᓗᒋᑦ.  ᑕᐃᒃᑯᐊᓗ 

ᐃᓘᓐᓇᑎᑦ ᐃᓚᒋᔭᐅᔪᒪᓯᒪᖕᒪᑕ ᑕᒪᒃᑯᐊ ᑲᑎᒪᒍᑕᐅᑎᓪᓗᒋᑦ ᖃᐅᔨᓴᖅᑕᐅᒍᑎᒥᓃᑦ 

ᓴᖅᑭᑕᒃᓴᐅᑎᑕᐅᓂᐊᕐᓂᖏᓐᓂᑦ ᐱᒋᐊᖅᑎᑕᐅᓂᖏᓐᓂᑦ. 

- ᑕᐃᔅᓱᒪᓂ ᐳᓚᕋᖅᑎᔅᓯᑎᓪᓗᑕ 2020ᒥᑦ, ᖃᐅᔨᓴᖅᑕᐅᓯᒪᓂᖏᑦ ᓇᓗᓇᐃᔭᖅᑕᐅᓯᒪᓪᓗᑎᑦ ᓱᓇᐅᓂᖏᓐᓂᑦ 

ᐅᓗᕆᐊᖕᓇᖕᓂᐅᔪᑦ ᓄᓇᒧᑦ ᓇᓗᓇᐃᖅᓯᓂᐅᔪᒥᑦ ᐱᒋᐊᖅᑎᑕᐅᓪᓗᓂ ᐱᓕᕆᖃᑎᖃᖅᑐᑕ 

ᐆᒪᔪᓐᓂᐊᖅᑎᒃᑯᓐᓂᑦ.  ᑐᓴᓚᐅᖅᑐᒋᑦ ᐃᓱᒪᒋᔭᐅᔪᑦ ᑲᑎᒪᖃᑎᒌᑦᑐᑕ, ᖃᐅᔨᓴᕈᑎᔅᓴᒥᑦ ᐃᓱᒪᓕᐅᖅᑎᔅᓯᓗᑎᑦ 

ᑕᐃᓐᓇᓗ ᐱᒋᐊᖅᑎᑕᐅᔪᓐᓇᖁᓪᓗᒍ, ᓴᖅᑭᑕᐅᓯᒪᖕᒪᑦ ᑎᑎᖅᑲᒃᑯᑦ ᐃᓄᐃᑦ/ᐃᓄᕕᐊᓗᐃᓪᓗ 

ᖃᐅᔨᒪᔭᑐᖃᖏᑕ ᐊᑐᖅᑕᐅᓯᒪᓂᖓᓐᓂᑦ ᓯᓚ ᐊᓯᔾᔨᐸᓪᓕᐊᓕᕐᓂᖓᓐᓄᑦ ᑕᐃᒫᓪᓗ ᐊᑦᑐᖅᑕᐅᓯᒪᕙᒻᒥᒻᒪᑕ 

ᓂᕐᔪᑏᑦ ᖃᑯᖅᑐᑦ ᑐᑦᑐᐃᑦ, ᐅᒥᖕᒪᐃᑦ ᐊᒻᒪᓗ ᐊᓯᖏᑦ ᐆᒪᔪᐃᑦ;  ᐊᐃᑉᐹᒍᓪᓗ - ᖃᓄᖅ ᓯᓚᐅᑉ 

ᐊᓯᔾᔨᐸᓪᓕᐊᓂᖓ ᐊᑦᑐᖅᓯᓯᒪᓂᖓᓂ ᐊᐳᖕᒥᑦ ᐊᒻᒪᓗ ᐱᕈᖅᑐᓂᑦ, ᑕᒪᒃᑯᐊᓗ ᐊᓯᔾᔨᐸᓪᓕᐊᓂᖏᓐᓄᑦ 

ᖃᑯᖅᑐᑦ ᑐᑦᑐᐃᑦ ᐊᑦᑐᖅᑕᐅᓯᒪᕙᒻᒥᒻᒪᑕ.  ᑕᒪᓐᓇ ᑐᕌᖓᒍᑎᔅᓴᕗᑦ ᖃᐅᔨᓵᖃᕐᓂᕐᒥᑦ ᐱᔾᔪᑕᐅᔪᑦ 

ᓱᓇᐅᓂᖏᓪᓗ ᖃᑯᖅᑐᑦ ᑐᑦᑐᑦ ᐅᓄᖕᓂᖏ ᖃᓄᐃᓕᖓᓕᕐᒪᖔᑕ ᐊᒻᒪᓗ ᓇᓗᓇᐃᖅᓯᒋᐊᖃᕐᓂᑎᓐᓂᑦ 

ᐱᕈᖅᑐᓂᑦ ᖃᐅᔨᒪᔭᐅᒋᐊᖃᓪᓚᕆᑦᑐᑦ ᓄᓇᒥ.  (ᐅᐃᒍᓕ ᓯᑕᒪᒥ- ᖃᐅᔨᓴᒍᑎᒥᓂᕗᑦ ᓇᐃᓈᖅᓯᒪᔪ) 

 

 ᓯᑎᐱᕆᐅᑎᓪᓗᒍ 2020ᒥ, ᐱᖁᔨᕗᖔᕐᒥᑦ ᑲᔪᓯᔪᓐᓇᖅᑎᑕᐅᓯᒪᓪᓗᑕ.  ᑮᓇᐅᔭᐃᑦ 

2ᒥᓕᐊᓐᑲᓴᐅᓪᓗᑎᑦ ᐃᑲᔫᓯᐊᒃᓴᑦ ᐱᓕᕆᐊᒃᓴᑎᓐᓄᑦ ᐊᑐᐃᓐᓇᐅᑎᑕᐅᖕᒪᑕ ᑕᐃᒫᓪᓗ 

ᐊᑐᖅᑕᐅᖁᓪᓗᒋᑦ ᐊᕐᕌᒍᓄᑦ ᑕᓪᓕᒪᓄᑦ.  ᐅᓄᖕᓂᖅᓴᐅᓪᓗᑎᑦ ᑮᓇᐅᔭᐃᑦ 

ᓴᓂᕝᕙᖅᑕᐅᓯᒪᓂᐊᖅᑐᑦ ᓄᓇᓕᖕᓂᑦ ᖃᐅᔨᓴᕈᑎᒃᓴᓄᑦ ᐱᓕᕆᖃᑎᒌᓐᓂᒃᑯᑦ; 

 

 ᓄᓇᑦᓯᐊᑦ ᒑᕙᒪᖓᑦ, ᒥᕐᙳᐃᓯᕝᕕᓕᕆᔨᒃᑯᑦ, ᐆᒪᔪᓕᕆᔨᔾᔪᐊᒃᑯᑦ ᐅᓐᓂᓪᓘᖅᑏᑦ ᑲᑎᒪᔨᖏᑦ 

(ᓄᓇᑦᓯᐊᒻᒥᑦ)., ᐃᓄᐃᑦ ᑕᐱᕇᑦ ᑲᓇᑕᒥ, ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᓐᓂᐊᖅᑎᒃᑯᑦ 

ᐊᓯᔾᔨᐸᓪᓕᐊᓂᖓᓂᓗ ᑲᓇᑕᒥ ᑮᓇᐃᔭᓂᑦ ᑐᓂᓯᓪᓗᑎᑦ ᐊᒻᒪᓗ ᐃᑲᔫᑎᒃᓴᐅᔪᑦ ᑐᓂᔭᐅᓪᓗᑎᑦ 

ᑕᒪᓐᓇ ᐱᓕᕆᐊᒃᓴ ᑲᔪᓯᑎᑕᐅᑦᓯᐊᖁᓪᓗᒍ.  
 

- ᑕᐃᓐᓇ ᐱᖁᔨᕗᖔᖅ ᐅᑎᖅᑎᔅᓯᓇᓱᖕᓂᐅᔪᒧ ᖃᓄᐃᓘᒍᒪᓂᑦᑎᓐᓂᑦ ᓇᓗᓇᐃᖅᑕᐅᓯᒪᓪᓗᓂ ᒐᕙᒪᑐᖃᒃᑯᑦ 

ᐆᒪᔪᐃᑦ ᐅᓗᕆᐊᓐᓇᖅᑐᒦᑦᑐᑦ ᓴᖅᑭᔮᖅᑎᑕᐅᓲᖑᒻᒪᑕ ᑭᒃᑯᓕᒫᓄᑦ ᑕᑯᔭᒃᓴᐅᓗᑎᑦ 

ᐅᖃᐅᓯᒃᓴᖃᑳᓪᓚᑦᑐᖃᕐᓂᖅᑲᑦ ᑕᒪᓐᓇ ᐱᔾᔪᑎᒋᓪᓗᒍ ᑕᐃᒫᓪᓗ ᐊᑎᖏᑦ ᐃᓚᒋᔭᐅᒐᒥ ᔪᓚᐃ 29ᒥ ᐅᑐᐱᕆ 

27ᒧᑦ ᐊᕐᕌᓂ.  ᑎᑎᕋᖅᕕᐅᓗᑕ ᐃᓚᖃᖅᑐᒥᑦ ᑐᕌᕈᑎᓕᖕᒥᑦ ᐱᖁᔨᕗᖔᖅᑐᒥᑦ ᐅᑎᖅᑎᔅᓯᓇᓱᖕᓂᖕᒥᑦ 

ᖃᓄᐃᓘᒍᒪᓂᕗᑦ ᐱᓪᓗᒍ ᐊᐅᓪᓚᖅᑎᑕᐅᓯᒪᖕᒪᑦ ᐃᓘᓐᓇᖏᓐᓄᑦ ᐃᓚᒋᔭᐅᔪᓕᒫᓄᑦ, ᐱᖃᓯᐅᑎᓪᓗᑎᑦ 

ᐆᒪᔪᓐᓂᐊᖅᑎᒃᑯᑦ, ᖃᐅᔨᒃᑲᖃᑦᑕᕐᓂᐊᕋᑦᑎᒍᑦ ᐳᓚᕋᒃᑎᔅᓯᓂᐊᓕᕈᑦᑕ.  ᑮᑖᓗᒃ ᐊᓯᕈᖅᓯᓯᒪᔪᒍᑦ 

ᖃᓄᓘᒍᒪᓂᕆᔭᑎᓐᓂᑦ ᑎᑎᕋᖅᓯᒪᔭᑦᑎᓐᓂᓪᓗ. 

 

ᖃᓄᕐᓕ ᑕᐃᒪ: 

− ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᓐᓂᐊᖅᑎᒃᑯᑦ ᐊᓯᔾᔨᐸᓪᓕᐊᓂᖓᓂᓗ ᑲᓇᑕᒥ ᐊᑐᐃᓐᓇᐅᑎᔅᓯᔪᓐᓇᓕᖅᑐᑦ 

ᓴᖅᑭᔮᖅᑎᑕᐅᔪᓐᓇᓕᕆᐊᖓ ᓇᓗᓇᐃᖅᓯᓯᒪᔪᒥᑦ ᐅᑎᖅᑎᖅᓯᓇᓱᖕᓂᖕᒧᑦ ᖃᓄᐃᓘᒍᒪᓂᑦᑎᓐᓂᑦ  ᑕᐃᑰᓇ ᐆᒪᔪᐃᑦ 

ᐅᓗᕆᐊᓐᓇᖅᑐᒦᑐᑦ ᐃᓕᓴᕆᔭᐅᓯᒪᓂᖓᓂ ᑕᑯᔭᔅᓴᐅᓗᓂ ᑭᒃᑯᓕᒫᓄᑦ ᑕᐃᓐᓇᓗ ᐱᔭᕇᕆᐊᓕ ᒪᓕᓪᓗᒍ. 

 



 

 

− ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᓐᓂᐊᖅᑎᒃᑯᑦ ᐊᓯᔾᔨᐸᓪᓕᐊᓂᖓᓂᓗ ᑲᓇᑕᒥ ᑐᓂᓯᓂᐊᕐᒥᔪᑦ ᑖᔅᓱᒪᙵᑦ 

ᑎᑎᕋᖅᓯᒪᔭᑦᑎᓐᓂᑦ ᐅᑎᖅᑎᖅᓯᒐᓱᖕᓂᔫᑉ ᒥᒃᓵᓄᑦ ᓄᓇᕘᒥ ᐆᒪᔪᓕᕆᔨᔾᔪᐊᑯᓐᓄᑦ ᑭᖑᓪᓕᐹᖅᓯᐅᒥᑦ ᒪᓕᓪᓗᑕ 

ᑲᔪᓯᑎᑕᐅᔪᓐᓇᓐᓂᖃᕐᒪᖔᑦ ᒪᓕᓪᓗᒍ ᓄᓇᕗᑦ ᓄᓇᑖᕈᑎᑕ ᐊᖏᖃᑎᒌᕈᑎᖓᑦ s. 5.234ᒥᑦᑐᑦ ᑕᑯᓪᓗᒍ. 

 

 

 

ᐊᑐᓕᖅᑎᑕᐅᖁᔭᐅᔪᑦ: 

 

 ᑕᐃᒫᓪᓗ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᖅᓯᒪᒋᐊᖃᕐᓂᖏᓐᓂᑦ ᑕᒪᓐᓇ ᑲᔪᓯᑎᑕᐅᔪᓐᓇᕐᒪᖔᑦ 

ᐅᕝᕙᓘᓐᓃᑦ ᑲᔪᓯᑎᑕᐅᖏᑐᐃᓐᓇᕆᐊᓕᒃ ᑕᒪᓐᓇ ᐅᑎᖅᑎᒃᓯᓇᓱᖕᓂᐅᔪ ᖃᓄᐃᓘᒍᒪᓂᑦᑎᓐᓂᑦ ᖃᑯᖅᑐᑦ ᑐᑦᑐᐃᑦ 

ᐱᓪᓗᒋᑦ (Ranfifer tarandus pearyi) ᑲᓇᑕᒥ ᐃᓕᓴᕆᔭᐅᓗᓂ ᒐᕙᒪᑐᖃᒃᑯᒃ ᐱᖁᔭᖏᑎᒍᑦ ᓂᕐᔪᑏᑦ 

ᐅᓗᕆᐊᓇᕐᓂᖏᓐᓃᑦᑐᑦ ᐱᖁᔭ ᒪᓕᓪᓗᒍ ᓄᓇᕘᒥ ᓄᓇᑖᕈᑖᑕ ᐊᖏᖃᑎᒌᕈᑎᖓᓐᓂ s. 5.2.34 

 
 

 

ᐊᑐᐃᓐᓇᕈᖅᑎᑕᐅᓯᒪᓪᓗᓂ: 

ᐊᕙᑎᓕᕆᓂᖕᒧᑦ ᐊᒻᒪᓗ ᓯᓚ ᐊᓯᔾᔨᐸᓪᓕᐊᓂᖓ ᑲᓇᑕᒥ - ᑲᓇᑕᒥ ᐆᒪᔪᓕᕆᔨᔾᔪᐊᑦ, ᐅᑭᐅᖅᑕᖅᑐᒥᐅᑦ, ᓄᓇᑦᓯᐊᖅ 

ᓄᕗᐱᕆ 2021 

 

 

 


